
“Sekusikhatsi lesidze sagcina kugibela emhlane 

wesalukati. Phumela ngaphandle!”

Lesalukati sacala sakhala futsi sabita nemadloti aso 

kutsi asivikele. Labatsakatsi benta lelikhulu lidzili 

ngendlela labafuna ngayo ebaleni laso. Badzabula 

incenye lenkhulu yetimphahla tabo futsi badansa 

emnyango waso. Bahamba nasekutakusa. Hawu 

batsakatsi labaningi kangaka labatentela matsandza!

Kutsite kusenjalo intfo letsite yaluma kancane  

lutwane lwalesalukati. 

Bekukhona salukati lebesihlala sodvwa endlini 

yaso yetjani lebeyiseceleni lentsaba. Batsakatsi 

bebasivakashela ebusuku njalo-nje. Bebasivakashela 

bagibele timphisi. Tikhova betikhanyisela labatsakatsi 

indlela ngalamehlo ato lamakhulu, lakhanyako.

Betihlala tenta umsindvo wato lomkhulu lowesabekako 

futsi tishaya esivalweni salendlu yalesalukati kuze 

kuse. Letimphisi betihleka busuku bonkhe bese kutsi 

letikhova tona betihwaya lotjani lokufulelwe ngabo 

luphahla lwendlu yaso. Labatsakatsi bebamemeta: 



Bekuligundvwane, leli lelivamise kungena ngembobo 

leselubondzeni. Tikhatsi letinyenti, lesalukati sike  

setama kulifakela shevu, kodvwa alitange life.  

Ligundvwane lelingaka!

Satsatsa sicatfulo saso kodvwa ngembikwekutsi silihla-

sele, leligundvwane lakhuluma. “Salukati lesitsandzekako, 

ngite kutoluma lutwane lwakho ngekuthula. Awukalali 

busuku lobunyenti. Manje, awukhoni ngisho nekuyose-

benta emasimini akho. Utawulamba futsi ufe ngaphandle 

kwekutsi ngikusite. Salukati lesitsandzekako, nginembono!”

Ngekufuna lusito kamatima, sacela leligundvwane  

kutsi lichaze.

Lesalukati-ke sawuvakashela lomhume futsi senta 

njengoba ligundvwane lishito. Samemeta, “Karikiriki! 

Karikiriki! Karikiriki!”

Ngalesikhatsi sesihamba, seva umsindvo wetinyawo 

tihamba emvakwaso. Sacala sagijima. Letinyawo 

tacala tagijima nato. Ngesikhatsi sibuka emuva kwaso, 

lesalukati sabona tinyawo letimbili letinkhulu tisilandzela!

“Ngalelinye lilanga ngahamba hamba ngate ngangena 

emhumeni ngase ngibona ticindzetelo telunyawo 

lwaKarikiriki, lombulali webatsakatsi longacondzakali.” 

kwasho leligundvwane.

Latjela lesalukati, “Kufanele ungene kulomhume  

ebusuku, uwedvwa futsi uhamba ngetinyawo 

ungakafaki ticatfulo, memeta leligama Karikiriki 

katsatfu, bese uyadansa uyaphuma.”



Letinyawo letinkhulu tema ngaphandle kwendlu yaso 

lapho leligundvwane belisimele khona. “Tinyawo 

kuphela? NguKarikiriki lowo.” kwachaza leligundvwane.

Busuku befika. Batsakatsi bamemeta. “Sekusikhatsi 

lesidze sagcina kugibela emhlane wesalukati!” Bacala 

bashaya sivalo.

Masinyane, Karikiriki weta agijima aphuma lapho 

bekabhace khona ematfuntini. Karikiriki wakhahlela 

tinhloko talabatsakatsi babese bawela phasi, bacalekile.

“Ungababulali nyalo!” kwamemeta lesalukati. Besifuna 

labatsakatsi kutsi basebente njengetigcili emasimini aso 

ngoba ngibo labasizatfu sekutsi lukhula nyalo lubulale 

tilimo taso. “Kodvwa babulale uma bala,” salawula.

Labatsakatsi labatfunjiwe bavuma kusebenta kulama-

simi. Yini lenye lababengayenta? Kodvwa ebusuku 

kuphela. Sikhatsi sasemini besingasikahle kubo; 

sikhatsi bebadzinga kutsi balale. Lokunye futsi, kutsi 

bebanemkhuba wekukhumula timphahla tabo, ngako-

ke sikhatsi sasebusuku besinconotwa ngibo bonkhe

Lesalukati besijabulile. “Gundvwane,” kwasho sona, 

“njengoba usindzise imphilo yami, ngeke ngetame 

kukufakela shevu futsi. Tilimo nasetivuniwe, utawuba 

nelisaka lemmbila lotawudla.”

Ligundvwane lanswininita ngenjabulo. “Ngitawuvakasha 

kuphela kutoluma lolutwane lwakho ngentele tikhatsi 

letimnandzi takudzala, salukati sami lesitsandzekako! 

Tinyawo taKarikiriki tadansa ngenjabulo.  

Labatsakatsi labangakajabuli bahlutfula emakhuba 

wabese Karikiriki uyabahola bakhala bacacamba 

wacondza-ngco kulamasimi lamadze. Timphisi 

letitfukutsele kanye netikhova? Tahamba tabuyela 

emuva ehlatsini lapho tingetakhona.

Lokubukwako
Nguyiphi incenye yalendzaba loyitfola yetfusa kakhulu? Bhala lengcikitsi emkhatsini 
weliphepha lelikhulu. Dvweba titfombe titungelete lengcikitsi letiyichazako.

Imibono lokungakhulunywa ngayo
Ucabanga kutsi lesijeziso sebatsakatsi besingulesilungile? Kungani kunjalo/
kungani kungenjalo? 

Ucabangani ngalemidvwebo lesetjentiswe ngumbhali?

Ucabanga kutsi ngubani lichawe lalendzaba? Kungani ukhetse lomdlali lona?

Umsebenti wetandla
Sebentisa emapuleti eliphepha noma lekhadibhodi, ipendi kaye nentsambo 
kwakha sifihlabuso sebadlali labakulendzaba.

Kulingisa
Dlala lendzaba usebentisa letifihlabuso lotakhile.

Kufundza
Ngutiphi letinye tindzaba lotifundzile letinebatsakatsi, tilwane letetfusako, timphisi 
kanye/noma tikhova? Ungatfola tindzaba taNal’ibali letinyenti lapha: www.nalibali.
org.story-resources. Khetsa indzaba lensha lotayifundza. Lendzaba ifana noma 
yehluke ngatiphi tindlela kulesi saKarikiriki umfuyi webatsakatsi?

Kubhala
Bhala sibuyeketo sendzaba. Yenta sibutsetelo lesifisha bese uyasho kutsi kungani 
ungayincoma noma ungeke uyincome kutsi ifundvwe ngulabanye bafundzi 
lababontsanga yakho noma labancane kunawe.

Siswati www.nalibali.org

Kw
ek

ut
ij
ab

ul
is
a 

kw
ak

aN
al

’ib
al

i


